
Molemirui Morwesi o jetse mmidi le 
matokomane mo tshimong ya gaagwe.

O ne a na le bothatha bo bogolo. Ka gale 
dikgabo tse pedi, di ne di tla go ja mmidi le 
matokomane a gaagwe.

Molemirui Morwesi, a tsaya tshwetso ya go 
dira setshosa ka legong go tshosa dikgabo.

O ne a tsaya dikgong mme a a kgomaretsa 
mmogo.

Morago a apesa setshosa diaparo tsa kgale 
mme a se rwesa le hutshe.

Fa letsatsi le wela, dikgabo tse pedi tsa tla 
kwa polaseng go ja matokomane le mmidi.

Tsa ema fa di bona setshosa.

Dikgabo tsa atamela gaufi . Setshosa sa se 
ke sa tshikinyega.

Dikgabo tsa atamela gaufi  thata. Fela 
setshosa sa se ka sa tshikinyega.

Dikgabo tsa tshega le go simolola go ja. 

Di ne di sa tshabe sepe.

Jaanong dikgabo tsa tlolela mo setshoseng.

Fa di le mo godimo ga setshosa, tsa 
kgomarela. Molemirui Morwesi o ne a 
tshasitse sekgomaretsi mo setshoseng.

Di ne di gaeletswe! Di ne di sa kgone go 
falola.

Mo mosong o o latelang, Molemirui Morwesi 
o ne tshogile go bona dikgabo tse pedi di 
ngaparetse mo setshoseng.

O tla dira eng?

Molemirui Morwesi a bone gore a bitse 
Bafalosi ba Diphologolo.

Bafalosi ba kgomarolola dikgabo mme ba 
tsamaya le tsona.

Molemirui Morwesi o ne a itumetse. Mmidi le 
matokomane a gagwe a ne a babalesegile.

Dikgabo tse pedi di ne di itumeletse go 
babalesega mo legaeng la tsona.


